
UKA 2018/219 

15.10.2018 

Mikivsuk Thomassen  

 

Uunga siunnersuut: Pinngitsuuisinnaajunnaarnermik katsorsaasarneq pillugu 

Inatsisartut Inatsisaat nr. xx, xx.xxx 2018-imeersoq  

(Peqqissutsimut, Isumaginninnermut Inatsisinillu Atuutsitsinermut Naalakkersuisoq) 

 

Naalakkersuisut aalajangiiffigisassatut siunnersuutaannut Inuit Ataqatigiiniit 

imaattumik oqaaseqassaagut. 

 

Inuit Ataqatigiit inuit atornerluinermik aniguerusuttut periarfissaqarluarnissaat 

anguniarivaat. Taamaammat Inatsisartunut ilaasortaq Mimi Karlsen qutsavigaarput 

atornerluinermut katsorsartinnissap akeqannginnissaanik siunnersuuteqarsimammat. 

Siunnersuutip uuma manna ullumikkut oqaluuserisarput kingunerivaa, 

inuppassuarnut, ilaqutariinnut nunaqqatigiinnullu iluaqutaasussaq. 

Pinaveersaartitsineq suli annertuumik pisariaqartinneqarpoq taamaammat Inuit 

Ataqatigiinnit pingaartipparput kikkulluunniit akeqanngitsumik katsorsartinnissaat 

periarfissaanissaa illoqarfinnilu tamani saaffissaqalernissaat kissaatigalugu, 

katsorsaaviit ornikkuminartuunissaat saaffiginninniarnermi nalorninanngitsumik. 

 

Katsorsaasut amerlanerit ilinniagaqarsimanerat tapersersorparput 

peqataatinneqartariaqarlutillu suli katsorsaanermi assigiinngitsuni inuit atugaat 

aallaavigalugit pisariaqartippavut 

Allorfik katsorsaasullu namminersortut suli pisariaqartillugit peqataatinneqarnissaat 

kaammattuutigaarput,  

 

Ataatsimiititaliamut innersuupparput ingerlateqqinneqarnissaa. 

 

 

 

 

 


